
Shivarahasyamahimavarnanam

ಶಿವರಹಸ್ಯಮಹಿಮಾವರ್ಣನಂ

(ಶಿವರಹಸ್ಯಾಂತರ್ಗತೇ ಈಶಾಖ್ಯೇ)
ಸೂತ ಉವಾಚ .

ಜೈಗೀಷವ್ಯಸ್ತದಾ ಶ್ರುತ್ವಾ ಷಣ್ಮುಖಾತ್ಸುರತಾಯನಂ .

ದ್ವಾದಶಾಂಶಸಮಾಯುಕ್ತಂ ಗೌರ್ಯೈ ಯಚ್ಛಂಕರೋದಿತಂ ..೧..

ಶಿವಂ ಶಿವರಹಸ್ಯಾಖ್ಯಮಿತಿಹಾಸವರಂ ಮುದಾ .

ಶಿವಾನಂದಕಥಾಸಾರಂ ತಾರಕಂ ಪಾಪವಾರಕಂ ..೨..

ಪುಣ್ಯಂ ಸ್ವಸ್ತ್ಯಯನಂ ಪುಂಸಾಂ ಶ್ರವಣಾತ್ಸರ್ವಕಾಮದಂ .

ಭವ್ಯಂ ದಿವ್ಯಪ್ರಶಸ್ಯಂ ಚ ಪುತ್ರಾರೋಗ್ಯಪ್ರವರ್ಧನಂ ..೩..

ಸನಾತನಮಿದಂ ಧರ್ಮ್ಯಂ ಶಿವಧರ್ಮಕಥಾಶ್ರಯಂ .

ಪಶುಪಾಶವಿಮೋಕಾರ್ಥಂ ಸರ್ವೇಷಾಂ ಶಂಕರೋದಿತಂ ..೪..

ಗೌರ್ಯೈಸ್ವಹೃದಯಂ ಗೋಪ್ಯಂ ನಾಭಕ್ತೇ ಪ್ರತಿಪಾದಯೇತ್ .

ಆಯುರಾರೋಗ್ಯದಂ ಹ್ಯೇತತ್ ಇತಿಹಾಸಂ ಶಿವೋದಿತಂ ..೫..

ಯಥಾ ಶಿವಸಮೋ ದೇವೋ ನ ಭೂತೋ ನ ಭವಿಷ್ಯತಿ .

ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೧೪..

ವಿಭೂಷಣಂ ಭಸ್ಮನೋಽನ್ಯನ್ನಾಸ್ತಿ ನ ಶ್ರೂಯತೇ ಶ್ರುತೌ .

ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೧೫..

ಯಥಾ ತ್ರಿಪುಂಡ್ರಾತ್ಪರಮಂ ಪಾವನಂ ನೈವ ವಿದ್ಯತೇ .

ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೧೬..

ಯಥಾ ಪಂಚಾಕ್ಷರಜಪಾನ್ನಾಸ್ತಿ ಪಾತಕಶೋಧನಂ .

ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೧೭..

ಯಥಾ ರುದ್ರಜಪಾದನ್ಯನ್ನಾಸ್ತಿ ಪ್ರೀತಿಕರಂ ವಿಭೋ .

ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೧೮..

ಯಥಾ ರುದ್ರಾರ್ಚನಾಚ್ಛ್ರೇಷ್ಠಂ ನಾಸ್ತಿ ವೇದಾಂತಸಂಸ್ತುತಂ .

ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೧೯..

ಯಥೋತ್ತಮಂ ಶಿವಕ್ಷೇತ್ರಮವಿಮುಕ್ತಂ ಶ್ರುತೀರಿತಂ .

ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೨೦..

ಶಿವರಹಸ್ಯಮಹಿಮಾವರ್ಣನಂ

ಪ್ರದೋಷಕಾಲಃ ಕಾಲೇಷು ಯಥಾ ಶೈವಾರ್ಚನೇ (ಶರ್ವಾರ್ಚನೇ)ವರಃ .
ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೨೧..

ವ್ರತಾನಾಂ ತು ಯಥಾ ಶ್ರೇಷ್ಠಂ ಶಿವರಾತ್ರಿವ್ರತಂ ಬುಧಾಃ .
ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೨೨..

ವಾರವ್ರತೇ ಯಥಾ ಶ್ರೇಷ್ಠಂ ಸೋಮವಾರಾರ್ಚನಂ ದ್ವಿಜಾಃ .
ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೨೩..

ತಿಥ್ಯರ್ಚನೇ ಯಥಾ ಶ್ರೇಷ್ಠಾ ಶಂಭೋಃ ಕಾಲಾಷ್ಟಮೀ ವರಾ .

ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೨೪..

ಪರ್ವಾರ್ಚನೇ ಯಥಾ ಶ್ರೇಷ್ಠಾ ಶಂಭೋರ್ನಿತ್ಯಂ ಚತುರ್ದಶೀ .

ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೨೫..

ತ್ರಿಣೇತ್ರಪ್ರೀತಿಕೃನ್ನಿತ್ಯಂ ಯಥಾಹ್ಯಾದ್ರರ್ಕ್ಷಮೀಶ್ವರಿ .

ತಥಾ ಶಿವರಹಸ್ಯಸ್ಯ ತುಲ್ಯಮನ್ಯನ್ನ ವಿದ್ಯತೇ ..೨೬..

ಪತ್ರೇಷು ಚಯಥಾ ಮುಖ್ಯಂ ಬಿಲ್ವಪತ್ರಂ ಶಿವಾರ್ಚನೇ .

ತಥಾ ಶಿವರಹಸ್ಯೇನ ತುಲ್ಯಮನ್ಯನ್ನ ವಿದ್ಯತೇ ..೨೭..

ಶ್ರುತ್ವೈತದ್ಭಕ್ತಿಮಾಪ್ನೋತಿ ಶಂಭೋರ್ನಿತ್ಯಂ ವಿಮುಕ್ತಯೇ .

ತಥಾ ಭಸ್ಮನಿ ರುದ್ರಾಕ್ಷೇ ಶಿವಲಿಂಗಾರ್ಚನೇ ದ್ವಿಜಾಃ ..೨೮..

ಪಂಚಾಕ್ಷರೇ ಚ ರುದ್ರಾಕ್ಷೇ ಸೋಮವಾರಾರ್ಚನೇ ಯಥಾ .

ಶಿವಕ್ಷೇತ್ರನಿವಾಸೇಷು ಅವಿಮುಕ್ತೇ ವಿಶೇಷತಃ ..೨೯..

ಶಿವನಾಮ್ನಿ ಸದಾ ಭೂಯಾದ್ಭಕ್ತಿರಸ್ಯ ಶ್ರವಾದ್ದ್ವಿಜಾಃ .
ತಯಾ ಭಕ್ತ್ಯಾ ವಿಮುಚ್ಯಂತೇ ಸಸುರಾಸುರಮಾನವಾಃ ..೩೦..

ಭಕ್ತಿಪ್ರದಮಿದಂ ಪುಣ್ಯಮಿತಿಹಾಸೋತ್ತಮಂ ವರಂ .

ದಿವ್ಯಂ ಶಿವರಹಸ್ಯಾಖ್ಯಂ ದ್ವಾದಶಾಂಶಸಮುಜ್ಜ್ವಲಂ ..೩೧..

ಯಸ್ಯ ತುಲ್ಯಂ ನ ಹಿ ಶ್ರೇಷ್ಠಂ ಪುರಾಣಂ ಭಾರತಂ ತಥಾ .

ಕಾವ್ಯಂ ರಾಮಾಯಣಂ ವಾಪಿ ಸಂಸಾರವರದುಃಖದಂ ..೩೨..

ನ ತಾನಿ ಭಕ್ತಿದಾನ್ಯಾಹುಃ ಶಂಭೋಃ ಶಾಂಭವಸತ್ತಮಾಃ .
ಭಕ್ತಿದಂ ಕೇವಲಂ ಹ್ಯೇತಚ್ಛಂಭುನೋಕ್ತಮಿದಂ ಶುಭಂ ..೩೩..

ಪುಣ್ಯಂ ಶಿವರಹಸ್ಯಾಖ್ಯಂ ಭಕ್ತಿಸಾರಮಹೋದಯಂ .

ಭಕ್ತೈರೇವ ಸದಾ ಶ್ರಾವ್ಯಂ ಅಭಕ್ತೈರ್ನ ಕದಾಚನ ..೩೪..

ಸತ್ಯಂ ಸತ್ಯಮಿದಂ ಸತ್ಯಮೇವಂ ಗೌರ್ಯೈ ವದತ್ತದಾ (ಜಗಾದ ಸಃ) .
ಸಾವಧಾನೇನಯುಷ್ಮಾಸು ಭಕ್ತೇಷು ಪ್ರತಿಪಾದಿತಂ ..೩೫..

ಯಥಾ ಮೃಗೇಂದ್ರಸಂಕಾಶೋ ಜಂಬುಕಃ ಕಿಂ (ಜಂಬುಕೋ ನ)ಭವಿಷ್ಯತಿ .

ತಥಾ ಶಿವರಹಸ್ಯಸ್ಯ ಸಾಮ್ಯಮನ್ಯನ್ನ ವಿದ್ಯತೇ ..೩೬..

ಶಿವರಹಸ್ಯಮಹಿಮಾವರ್ಣನಂ

ಪದ್ಮರಾಗಸಮಂ ರತ್ನಂ ಕಾಚಖಂಡೋ ಭವೇತ್ಕಿಮು .

ತಥಾ ಶಿವರಹಸ್ಯಸ್ಯ ಸಾಮ್ಯಮನ್ಯನ್ನ (ಸಮಮನ್ಯನ್ನ)ವಿದ್ಯತೇ ..೩೭..

ಯಥಾ ಚಂದನಸಂಕಾಶಃ ಪಾರಿಭದ್ರೋ ಭವಿಷ್ಯತಿ .

ತಥಾ ಶಿವರಹಸ್ಯಸ್ಯ ಸಾಮ್ಯಮನ್ಯನ್ನ (ಸಮಮನ್ಯನ್ನ)ವಿದ್ಯತೇ ..೩೮..

ಉದ್ಯದ್ಯುಮಣಿಸಂಕಾಶಃ ಖದ್ಯೋತೋ ದ್ಯೋತತೇ ಕಿಮು .

ತಥಾ ಶಿವರಹಸ್ಯಸ್ಯ ಸಾಮ್ಯಮನ್ಯನ್ನ (ಸಮಮನ್ಯನ್ನ)ವಿದ್ಯತೇ ..೩೯..

ಕಿಂ ರಾಸಭೋಽಶ್ವಸಂಕಾಶೋ ಭವೇದೇಷ ಪ್ರಘೋಷವಾಕ್ .

ತಥಾ ಶಿವರಹಸ್ಯಸ್ಯ ಸಾಮ್ಯಮನ್ಯನ್ನ (ಸಮಮನ್ಯನ್ನ)ವಿದ್ಯತೇ ..೪೦..

ಕನಕಾಚಲಸಂಕಾಶಃ ಪಾಂಸುಪಿಂಡೋ ಭವಿಷ್ಯತಿ .

ತಥಾ ಶಿವರಹಸ್ಯಸ್ಯ ಸಾಮ್ಯಮನ್ಯನ್ನ (ಸಮಮನ್ಯನ್ನ)ವಿದ್ಯತೇ ..೪೧..

ಕೋಕಿಲಾಕಾಕಲೀಲಾಪಂ ಕುರ್ಯಾದ್ ಧ್ವಾಂಕ್ಷೋಽತಿರೂಕ್ಷವಾಕ್ .

ತಥಾ ಶಿವರಹಸ್ಯಸ್ಯ ಸಾಮ್ಯಮನ್ಯನ್ನ (ಸಮಮನ್ಯನ್ನ)ವಿದ್ಯತೇ ..೪೨..

..ಇತಿ ಶಿವರಹಸ್ಯಾಂತರ್ಗತೇ ಶಿವರಹಸ್ಯಮಹಿಮಾವರ್ಣನಂ ಸಂಪೂರ್ಣಂ ..

- .. ಶ್ರೀಶಿವರಹಸ್ಯಂ .ಈಶಾಖ್ಯಃ ದ್ವಾದಶಮಾಂಶಃ .೩೭ಮುನಿಸಮಾಗಮಃ .೧-೪೨
..

- .. shrIshivarahasyam . IshAkhyaH dvAdashamAMshaH . 37 munisamAgamaH . 1-42 ..

Notes:

Sūta ಸೂತ delineates the significance of the Itihāsa ಇತಿಹಾಸ text called The

ŚivaRahasyam ಶಿವರಹಸ್ಯಂ; that was spoken by Śiva ಶಿವ to Gaurī ಗೌರೀ and narrated

thus by Skandaಸ್ಕಂದ to Jaigīṣavyaಜೈಗೀಷವ್ಯ.

